Агенцијата за заштита на правото на слободен пристап до информациите од јавен карактер, врз основа на член 109 став 9 од Законот за општата управна постапка („Службен весник на Република Македонија“ бр. 124/2015), а согласно член 27 и член 34 став 1 од Законот за слободен пристап до информации од јавен карактер („Службен весник на Република Северна Македонија“ бр. 101/2019), и  согласно Упатството за спроведување на Законот за слободен пристап до информации од јавен карактер („Службен весник на Република Северна  Македонија“ бр.60/20), постапувајќи по Жалбата изјавена од К. Т. од Штип, поднесена против Решение на Општина Штип, по предметот Барање за пристап до информации од јавен карактер, на 20.04.2026 година, го донесе следното 

Р Е Ш Е Н И Е 

1. Жалбата изјавена од К. Т. од Штип, поднесена против Решението на Општина Штип бр.12-7866/2 од 12.12.2025 година, заведена во Агенцијата под бр.08-608 на 17.12.2025 година, по предметот Барање за пристап до информации од јавен карактер, СЕ УВАЖУВА и предметот се враќа на повторно постапување пред првостепениот орган.
2. Решението на Имателот на информации бр.12-7866/2 од 12.12.2025 година СЕ ПОНИШТУВА.                                                                                                                                                                                                                                                                                                 
3. Имателот на информации е должен да го спроведе ова Решение во рок од 15 дена од денот на неговиот прием и за истото да ја извести Агенцијата.

О Б Р А З Л О Ж Е Н И Е

К. Т. од Штип, како што е наведено во Жалбата, на 24.11.2025 година поднел Барање за пристап до информации од јавен карактер до Општина Штип,  со кое побарал по е-маил да му се достави електронски запис од следните информации: 
„1. Дали Општина Штип има утврдена политика, писмена процедура или стандарден протокол за јавно објавување инспекциски записници на огласни табли или видни места во станбени згради?
2. Дали е стандарден протокол во тие записници да се изложуваат целосни имиња, адреси, и/или мобилни телефонски броеви на станарите?
3. Во колку случаи од 01 јануари 2024 до денес 23 Ноември 2025, такви записници со лични податоци се поставени јавно во згради во Штип?
4. Кои механизми и процедури користи Општина Штип за да обезбеди заштита на приватноста и личните податоци на граѓаните при вакво објавување?
5. Дали има евидентирани пријави или поплаки од граѓани за ваква пракса и како е постапено по нив?“
Постапувајќи по оваа Барање, Имателот на информации во законски предвидениот рок донел Решение бр.12-7866/2 од 12.12.2025 година за целосно прифаќање на Барањето. Во Решението е наведено: „1. Инспекциските служби во Општина Штип ги објавуваат Записниците согласно Законот за инспекциски надзор. 2. Образецот Записник кој го корстата инспекторите е објавен од Инспекцискиот совет. 3. Вобичаена процедура е Записниците да се објавуваат јавно. 4. Не се користата механизми и процедури за заштита на приватноста бидејќи истите се објавуваат по дадена согласност од странките (во Вашиот случај се запознати се Вашите родители) 5. Нема пријави или поплаки од граѓаните за ваквата пракса.“
Незадоволен од наведеното Решение, Барателот на информации во законски предвидениот рок поднесе Жалба до Агенцијата, заведена под бр.08-608 на 17.12.2025 година. Во Жалбата е наведено: „Одговорот не е наведува дали постои Писмена политика или стандарден протокол. Вели само „вобичаена процедура“ – ова не е исто што официјална полтика. Не одговара директно на мое прашање... Барам да или не...потполно недостасува одговор....нема детали за механизмите или процедурите, нема образложение кои механизми постојат или зошто не постојат...Одговорот не наведува механизмот за пријави, нема детали за евиденција на пријави...“
Агенцијата со електронски допис бр. 08-608 од 17.12.2025 година ја препрати Жалбата до Имателот на информации и побара во рок од 7 дена да се произнесе по истата и до Агенцијта да ги достави сите списи во врска со предметот.
Имателот на информации на 18.07.2025 година до Агенцијата достави е-маил на кој наведува: „Согласно ЗСПИЈК е изготвено Решение во кое му се одговорени сите поставени прашања на барателот. Не гледам причина зошто истиот поднел Жалба кога се е сработено согласно Законот за слободен пристап до информации од јавен карактер“.
 Агенцијата за заштита на правото на слободен пристап до информациите од јавен карактер, постапувајќи согласно одредбите од Законот за слободен пристап до информации од јавен карактер, ја разгледа Жалбата  изјавена од Барателот на информацијата, истата ЈА УВАЖИ, Решението на Имателот на информации го поништи и предметот го врати на повторно постапување пред првостепениот орган, поради следното:
Агенцијата утврди дека, постапувајќи по предметното Барање за информации од јавен карактер, Имателот на информации не постапил правилно и во целост согласно Законот за слободен пристап до информации од јавен карактер, со тоа што со оспореното Решение на Барателот не му ги доставил бараните информации во целост на начин и во форма наведени во Барањето.    
Агенцијата за заштита на правото на слободен пристап до информациите од јавен карактер утврди дека Имателот на информации отпочнал првостепена постапка по Барање за пристап до информации од јавен карактер согласно член 20 став 1 од Законот за слободен пристап до информации од јавен карактер, иако донел Решение со кое се уважува Барањето на Барателот, не му ги доставил во целост бараните информации на начин и во форма наведени во Барањето.    
По разгледувањето на списите во предметот, Агенцијата утврди дека Имателот на информации во врска со побараните информации одговорил во општа форма, наместо да му се одговори конкретно на побараните информации на Барателот, односно како што наведува Барателот на информации во својата Жалба, и со да или не. 
Агенцијата му укажува на Имателот на информации, дека согласно член 3 став 1 алинеја 2 од Законот за слободен пристап до информации од јавен карактер е утврдено дека: „информација од јавен карактер е информација во која било форма што ја создал или со која располага имателот на информацијата согласно со неговите надлежности“ и согласно член 10 став 1 алинеја 1, 18 и 22 од истиот Закон, е должен да ја информира јавноста со објавување на податоци од негова надлежност, и други информации кои произлегуваат од надлежноста и работата на имателот на информацијата. 
 Поради наведеното, Имателот на информации е должен одново да го разгледа Барањето, да постапи согласно одредбите од Законот за слободен пристап до информации од јавен карактер и со соодветно решение да му ги достави бараните информации, на начин и во форма наведени во Барањето. 
 Ова Решение е конечно во управната постапка и против него нема место за жалба.

ПРАВНА ПОУКА: Против ова Решение странката може да поведе управен спор пред Управниот суд во рок од 30 дена.

       Директор,
                                                                                                                         Петар Гајдов

